


 
 

 

 

 

 

 

 

 

 

 

 

Proiektu hau Karabeleko elkartea bultzatua izan da eta proiektu honen finantziazioa Karabeleko 
elkarteak autofinantziatu du baina "Gipuzkoako Foru Aldundiak lehen sektoreko interés bereziko 
proiektutzat" baloratu izanak bere osotasunean ere lagundu duela. 

 

Eskerrak eman nahi dizkiegu honako hauei:  

 

Leire Ibarretxeri (Biolur Gipuzkoa), Inaxio Valverde (Bodegón Alejandro jatetxearen arduraduna) eta 
Karabelekon lan egiten duten pertsona guztiei ere Amaia, Oier, Javi, Iñaki, Maite, Aitziber, Laida..., 
datuak jaso eta biltzen lagundu baitigute.  

 
 
 
 
 
 
 
 
 
 
 
 
 
 
 
 
 
 
 



 
 

 
 
 
 
 
 
 

 
 
1. SARRERA 
 
 
Gaur egun gure dendetan tomate mota gutxi batzuk ikustera ohituak gauzkate, baina naturan bezala, herrien 
nekazal kultura aberatsari esker tomate barietateak milak dira munduan. Karabelekon aniztasun hau 
probatzearen aldeko hautua egiten dugu eta horregatik 2015 urtean, martxotik urrira, etxaldean tomate 
barietate ezberdinak landatu eta hauen jarraipen bat egin dugu. Barietate lokalekin batera barietate 
komertzialak eta baita ezezagunak ere landatu ditugu, denak negutegian. Ikerketa praktiko honen helburua 
barietate hauen zikloak jarraitu, produktibitatea ikusi eta bakoitzaren infografiak biltzea izan da, haurrerago 
oinarrizko ikerketa atalean burutzeko moduko oinarria sortuz. Gainera "Bodegon Alejandro"-ko lagunekin tomate 
barietate lokalen inguruko kanpaina bat burutu eta beraien iritzia biltzen saiatu gara. 

Baina ezer ez dakienarentzat azal ditzagun tomate barietateen artean desberdintzen ditugun hiru atal 
nagusienak: 

Barietate lokalak: Barietate lokal bat nekazariek urtez urte gordetako hazia da (gutxienez 40 urtez jarraian 
gordetakoak behar dute eta hurrenez urtero ereindakoa). Hazia gordetzerakoan ezaugarri konkretu batzuen 
aukeraketa egitearen poderioz, lekuko baldintzetara egokitzen da barietatea, naturaren eta giza- selekzioaren 
eraginez. Lan honi esker,  mendeetan zehar gero eta barietate aniztasun handiagoa sortu da: baserritarrek 
sortutako nekazaritza-bioaniztasuna. Talde honetan aurtengoan Pikoluze, Aretxabaleta, St. Michel eta  

Barietate komertzialak: ohiko merkatuetan eskaini ohi dizkiguten tomate barietateak dira haurreko mende 
bukaeran garatuak merkatu globalizatu baten beharrei erantzuteko sortuak. Tomate onak izan ohi dira, 
produktibitate altukoak, nekazariari berak eginiko lanari errendimendua atera ahal diona merkatuak gehien 
eskaturikoak baidira; baina barietate lokalen aberastasun genetiko, erresilentzia eta kultura lokaletatik urrun 
daudenak aldi berean. Talde honetan leudeke, Raf eta Jack barietateak esaterako. 

 
Barietate ezezagunak: nekazal historian hainbat elikagai berri eta barietate pixkanaka iristen joan zaizkigu 
zibilizazioen arteko trukaketari esker, gaur egun mundu oso bat dugu gure eskura. Barietate ezezagunak 
aintzinatik beste munduko txoko batzuetan landatzen diren barietateak lirateke. 

Beraz  gure etxaldean landatu ditugun barietateen informazio zabalagoa jaso nahi baduzu sakatu ondoko esteka: 

 
 
 
 
 
 

 
 
 
 
 



 
 

  

2.  DATU OROKORRAK 
 
2.1. Saiakuntzaren kokalekua eta landatutakoaren datuak 
 
Partzela: 04-067, Garin 1 izenaz ezaguna, negutegi instalakuntza nagusiak dauden gunean. 
Aurretik landatua zegoena: urazak. 
Lekuko moduan erabilitako barietateak: ez zen inolako barietaterik erabili lekuko moduan. 
Ureztaketa: tantakazko ureztaketa sistema.. 
Ongarritzea: Lehen ongarriztatzea landaketa aurretik burutu zen FertiB erabiliaz. Jarraian ureztaketa bidez 
ongarriztatu zen beste behin Organitrorekin. 
Tratamenduak: Barietate lokalak lehen tunelean jarri ziren eta bertan 3 tratamendu burutu behar izan ziren 
bordeles saldarekin. 
Multikapa deritzon negutegian berriz 3 tratamendu burutu ziren. 
Nola jarriak: Negutegi barruan   
Dentsitatea: 28500 landare hektarea bakoitzeko. Landatze-esparrua 50 x 70 cm-koa. 
Egutegia: Landareak Blasenea mintegitik lortuak; landatzeak: udaberri hasieratik bukaera arte luzatu dira 
martxoa, apirila eta maiatzean zehar. 
Saiakuntzaren eraketa: laborantza liburuaren jarraipenetik lortua. 
 
 

 
 
2.2. Eguraldi-datuak 
 

Pirinioetako eta Kantauri aldeko mendietako ipar isurien artean dago Hernani. Leku horretan nagusi diren 
haizeak ipar-mendebaldekoak dira, eta horri gehitzen badiogu itsasoarekin duen hurbiltasuna, Atlantikoko 
klimaren ezaugarri den klima epela sortzen da ondorio moduan. Gune horren ezaugarri orokorra da urtaro 
lehorrik ez izatea, eta klima epel eta hezea izatea.  

 
2015eko udaberria oso epela izan zen, ohikoa baino 1.2ºC epelagoa bataz beste. Gertaera emtereologiko ezohikoei 
dagokionez nahiko lasaia izan zen otsaileko eruijasekin alderatuz. Hala ere neguari joaten kosta egin zitzaion eta 
maiatza aldera oraindiko eurijasek iraun zuten (ohikoa den bezela Gipuzkoako iparekialdean izan ziren euri jasa 
handienak eta Anarben 533.9mm neurtu ziren sasoi honetan. 

 

2015eko udarari dagokonez lehorretik ibili zen batazbeste ohikoa baino 1ºC epelagoa izanik, kasu honetan ere 
Añarbe inguruan bildu zen euri kopuru handiena 361.3mm. 



 
 
 
2.3. Jarraipena buruturiko barietateak 

 
Taldea 

Barietatea Kolorea Kokaleku Eremua 
Landare 

(unt) 
Landaketa 

garaia 

Lo
ka

la
k 

Aretxabaleta Arrosa-morea N1 
 

64 2015/03/13 

St Michel Gorria N1 
 

57 2015/03/20 

Pikoluze Gorria N1 
 

66 2015/03/21 

Loidi Gorria N5 F4 18 2015/04/23 

Ko
m

er
tz

ia
l

ak
 

Robin Gorria N1 
 

64 2015/03/11 

Raf Gorria iluna N5 F4 68 2015/03/25 

Jack Gorria N5 F3 37 2015/05/08 

A
nt

zi
na

ko
ak

 

Evergreen Berde marratua N5 F4 45 2015/04/23 

Anana Gorri laranja N5 F4 39 2015/04/23 

Cuerno Andes Gorria N5 F4 35 2015/03/25 

Poesia clauss Gorria N5 F3 18 2015/05/08 

Crimea Beltza N5 F3 52 2015/05/08 

Belmonte Iluna N5 F2 5 2015/05/08 

Black cebra Beltz marratua N5 F2 5 2015/05/08 

Tulako beltza Beltza N5 F2 7 2015/05/08 

Largo Gorria N5 F2 5 2015/05/08 

Early pack Gorria N5 F2 5 2015/05/08 

Cheroky purpura Beltza N5 F2 5 2015/05/08 

Copia Horri marra gorri N5 F2 5 2015/05/08 

San vicente eco Horia N5 F2 5 2015/05/08 

Errusiar beltza Beltza N5 F2 7 2015/05/08 

 
 
 
 
 

2.3.  Tomateen fitxak 

